
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
 2002 ԹՎԱԿԱՆԻ ԴԵԿՏԵՄԲԵՐԻ 5-Ի N 1932-Ն ԵՎ 2003 ԹՎԱԿԱՆԻ ԱՊՐԻԼԻ 23-ի N 572-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ 
Հիմք ընդունելով «Քաղաքացիական ծառայողների վարձատրության մասին» Հայաստանի Հանրապետության օրենքի 14-րդ հոդվածը՝ Հայաuտանի Հանրապետության կառավարությունը որոշում է.
1. Հայաuտանի Հանրապետության Կառավարության 2002 թվականի դեկտեմբերի 5-ի «Լիազորված մարմին ճանաչելու մասին» N 1932-Ն որոշման`

1) 3-րդ կետից հանել «(Երևանի քաղաքապետին)» բառերը, իսկ «համապատասխան մարմինների աշխատակազմերի աշխատողների, ըստ մասնագիտությունների, թվի և աշխատավարձերի մասին տեղեկատվություն» բառերը փոխարինել «տեղեկատվություն Հայաստանի Հանրապետության կառավարության 2003 թվականի ապրիլի 23-ի N 572-Ն որոշման 1-ին կետի «բ» ենթակետով հաստատված N 2 հավելվածի N 1 ձևին համապատասխան` էլեկտրոնային եղանակով» բառերով.

2) 4-րդ կետի «բ» ենթակետը ուժը կորցրած ճանաչել.

3) 5-րդ կետը շարադրել հետևյալ նոր խմբագրությամբ. 
«5. Առաջարկել Հայաստանի Հանրապետության քաղաքացիական ծառայության խորհրդի նախագահին` յուրաքանչյուր տարի, մինչև մարտի 1-ը, սույն որոշման 3-րդ կետով նախատեսված տեղեկատվությունից բացի, Հայաստանի Հանրապետության աշխատանքի և սոցիալական հարցերի նախարարություն ներկայացնել նաև Հայաստանի Հանրապետության կառավարության 2003 թվականի ապրիլի 23-ի N 572-Ն որոշման 1-ին կետի բ) ենթակետով հաստատված N 2 հավելվածի N 2 ձևին համապատասխան տեղեկատվություն` էլեկտրոնային եղանակով:»:

2. Հայաստանի Հանրապետության կառավարության 2003 թվականի ապրիլի 23-ի «Հայաստանի Հանրապետության աշխատանքի շուկայի վերլուծության նպատակով միասնական տեղեկատվական համակարգի ստեղծման ծրագիրը հաստատելու մասին» N 572-Ն որոշման`

1) վերնագիրը շարադրել հետևյալ նոր խմբագրությամբ. «Քաղաքացիական ծառայողների բազային աշխատավարձի մեծության և վարձատրության համակարգի վերաբերյալ զեկույցի կառուցվածքը և պետական ծառայողների աշխատավարձերի վերլուծության համար անհրաժեշտ տեղեկատվության ներկայացման ձևերը հաստատելու մասին».
2) 1-ին կետի`


ա. «ա» ենթակետում «Հայաստանի Հանրապետության աշխատանքի շուկայի վերլուծության նպատակով միասնական տեղեկատվական համակարգի ստեղծման ծրագիրը» բառերը փոխարինել «քաղաքացիական ծառայողների բազային աշխատավարձի մեծության և վարձատրության համակարգի վերաբերյալ զեկույցի կառուցվածքը» բառերով.

բ. «բ» ենթակետը շարադրել հետևյալ նոր խմբագրությամբ.

«բ) պետական ծառայողների աշխատավարձերի վերլուծության համար անհրաժեշտ տեղեկատվության ներկայացման ձևերը` համաձայն N 2 հավելվածի.».

գ. «գ» ենթակետը ուժը կորցրած ճանաչել.

դ. «ա» ենթակետով հաստատված N 1 հավելվածը շարադրել նոր խմբագրությամբ` համաձայն N 1 հավելվածի.
ե. «բ» ենթակետով հաստատված N 2 հավելվածը շարադրել նոր խմբագրությամբ` համաձայն N 2 հավելվածի:
3. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

Հավելված N 1

ՀՀ Կառավարության 

2013 թվականի 

________N ___Ն որոշման
 «Հավելված N 1

ՀՀ Կառավարության 

2003 թվականի ապրիլի 23-ի
 N 572-Ն որոշման
ՔԱՂԱՔԱՑԻԱԿԱՆ ԾԱՌԱՅՈՂՆԵՐԻ ԲԱԶԱՅԻՆ ԱՇԽԱՏԱՎԱՐՁԻ ՄԵԾՈՒԹՅԱՆ ԵՎ ՎԱՐՁԱՏՐՈՒԹՅԱՆ ՀԱՄԱԿԱՐԳԻ ՎԵՐԱԲԵՐՅԱԼ ԶԵԿՈՒՅՑԻ ԿԱՌՈՒՑՎԱԾՔԸ

I . ՆՊԱՏԱԿԸ

1.Քաղաքացիական ծառայողների բազային աշխատավարձի մեծության և վարձատրության համակարգի վերաբերյալ զեկույցի (այսուհետ` Զեկույց) նպատակներն են` 

1) պետական ծառայողների վարձատրության համակարգերի և աշխատավարձերի չափերի վերլուծությունը,

2) քաղաքացիական ծառայողների վարձատրության համակարգը կարգավորող օրենսդրության վերլուծությունը.

3) քաղաքացիական ծառայողների աշխատանքի խթանման և արդյունավետության բարձրացման նպատակով քաղաքացիական ծառայողների վարձատրության համակարգի կատարելագործման վերաբերյալ առաջարկությունների ներկայացումը:

II. ՆԱԽԱՊԱՏՐԱՍՏՄԱՆ ՓՈՒԼԵՐԸ
2. Զեկույցի նախապատրաստման փուլերն են՝
1) պետական կառավարման համապատասխան մարմիններից պետական ծառայողների վարձատրության համակարգի մասին տվյալների հավաքագրումը և վերլուծությունը.

2) քաղաքացիական ծառայության համակարգում աշխատողների շարժի ու հոսունության մասին տվյալների ստացումը և վերլուծությունը.

3) քաղաքացիական ծառայողների վարձատրության համակարգը կարգավորող օրենսդրության վերլուծությունը.

4) աշխատավարձի վերաբերյալ հավաքագրված տվյալների հիման վրա ներդրված տեղեկատվական շտեմարանի վարումը.

5) անձնավորված հաշվառման տեղեկատվական բազայից ստացված` ոչ պետական հատվածի 2000 գործատուի (յուրաքանչյուր մարզից միջինը 100 և Երևան քաղաքից` 1000) կողմից սահմանված աշխատավարձերի չափերի ուսումնասիրությունը.

6) քաղաքացիական ծառայողների և ոչ պետական հատվածի աշխատողների միջին աշխատավարձերի համեմատական վերլուծությունը` ըստ քաղաքացիական ծառայության ոլորտում գերիշռող մասնագիտությունների և քաղաքացիական ծառայության համակարգում առկա պաշտոնների խմբերի.

7) վերլուծությունների հիման վրա քաղաքացիական ծառայողների բազային աշխատավարձի մեծության և վարձատրության համակարգի վերաբերյալ առաջարկությունների մշակումը:

III. ԲՈՎԱՆԴԱԿՈՒԹՅԱՆՆ ԱՌԱՋԱԴՐՎՈՂ ՊԱՀԱՆՋՆԵՐԸ 

3. Զեկույցում ներկայացվում են հետևյալ հիմնական բաժինները.

1) քաղաքացիական ծառայողների աշխատավարձի գնողունակության և աշխատավարձի մակարդակի վրա ազդող մակրոտնտեսական ցուցանիշների ամփոփ վերլուծություն,

2) պետական ծառայության աշխատավարձերի չափերը և դրանց փոփոխության դինամիկան նախորդ երեք տարիների կտրվածքով, այդ թվում`

ա. միջին աշխատավարձը պետական ծառայության համակարգում,

բ. միջին աշխատավարձը քաղաքացիական ծառայության ոլորտում` ըստ պետական կառավարման մարմինների, ըստ վարչատարածքային միավորների,  

գ. քաղաքացիական ծառայության ոլորտում գերիշխող մասնագիտությունները և միջին աշխատավարձն ըստ մասնագիտությունների,

դ. նվազագույն և առավելագույն աշխատավարձը պետական կառավարման համակարգում,

ե. միջին աշխատավարձն ըստ քաղաքացիական ծառայության պաշտոնների խմբերի,

3) քաղաքացիական ծառայողների վարձատրության համակարգի, ինչպես նաև վարձատրության համակարգը կարգավորող օրենսդրության մեջ փոփոխություններ կատարելու անհրաժեշտության առկայության կամ բացակայության մասին եզրակացությունը,

4) քաղաքացիական ծառայողների և ոչ պետական հատվածի աշխատողների աշխատավարձի միջին չափերի վերլուծություն` ըստ համադրելի պաշտոնների և քաղաքացիական ծառայության համակարգում գերիշխող մասնագիտությունների,

5) քաղաքացիական ծառայողների վարձատրության, շարժի և հոսունության փոխառնչությունների վերլուծություն,

6) քաղաքացիական ծառայողների բազային աշխատավարձի մեծության վերաբերյալ առաջարկություն,

7) բազային աշխատավարձի առաջարկվող չափի ֆինանսական գնահատականը:
4. Քաղաքացիական ծառայողների բազային աշխատավարձի չափը նախորդ տարվա նկատմամբ անփոփոխ մնալու դեպքում չեն ներկայացվում Զեկույցի 3-րդ կետի 2-րդ ենթակետում նշված վերլուծությունը և ցուցանիշները:

Հավելված N 2

ՀՀ Կառավարության 

2013 թվականի 

________N ___Ն որոշման
 «Հավելված N 2

ՀՀ Կառավարության 

2003 թվականի ապրիլի 23-ի
 N 572-Ն որոշման
Ձև N 1

ՊԵՏԱԿԱՆ ԾԱՌԱՅՈՂՆԵՐԻ ԱՇԽԱՏԱՎԱՐՁԵՐԻ ՄԱՍԻՆ
ՏԵՂԵԿԱՏՎՈՒԹՅՈՒՆ 

	N/N
	Ծառայության տեսակը
	Ստորաբաժանումը
	Պաշտոնի անվանումը
	Պաշտոնի խումբը
	Պաշտոնի զբաղվածության բնույթը
	Ծննդյան օրը, ամիսը, տարեթիվը
	Սեռը
	Կրթությունը
	Մասնագիտ

ությունն

ըստ`
	Դասային աստիճանը կամ կոչումը
	Աշխատանքային ստաժը
	Աշխատավարձ և դրան հավասարեցված վճարներ տվյալ տարվա փետրվարի 1-ի դրությամբ, բացառությամբ պարգևատրման գումարների
(հաշվարկված, ամսական, դրամ)
	Ամսական աշխատա

վարձը, դրամ

	
	
	
	
	
	
	
	
	
	կրթության
	պաշտոնի անձնագրի
	
	տվյալ պաշտոնում
	տվյալ պետական ծառայությունում, տարի
	պաշտոնային դրույքաչափը
	հավելումը
	հավելավճարը
	պարգևատրումը
(նախորդ տարվա ) 
	

	
	
	
	
	
	
	
	
	
	
	
	
	տարի 
	ամիս
	օր
	
	
	բարձր լեռնային վայրում աշխատելու համար
	առողջության համար վնասակար, ծանր կամ առանձնապես ծանր, առանձնապես վնասակար աշխատանքի համար
	այլ հավելում
	կոչման կամ դասային աստիճանի համար
	երկարամյա ծառայության
	գիտական աստիճանի
	այլ հավելավճար
	տարեկան արդյունքների համար
	հատուկ առաջադրանքների կամ աշխատանքի որակյալ կատարման համար
	այլ դրամական պարգևներ
	

	
	1
	2
	3
	4
	5
	6
	7
	8
	9.1
	9.2
	10
	11.1
	11.2
	11.3
	11.4
	12.1
	12.2.1
	12.2.2
	12.2.3
	12.3.1
	12.3.2
	12.3.3
	12.3.4
	12.4.1
	12.4.2.
	12.4.3
	13.

	1
	
	
	
	
	
	
	
	
	
	
	
	
	
	
	
	
	
	
	
	
	
	
	
	
	
	
	

	2
	
	
	
	
	
	
	
	
	
	
	
	
	
	
	
	
	
	
	
	
	
	
	
	
	
	
	


Ձև N 2

ՔԱՂԱՔԱՑԻԱԿԱՆ ԾԱՌԱՅՈՂՆԵՐԻ ՇԱՐԺԻ ԵՎ ՀՈՍՈՒՆՈՒԹՅԱՆ ՄԱՍԻՆ
ՏԵՂԵԿԱՏՎՈՒԹՅՈՒՆ
	N/N
	Ցուցանիշի անվանումը
	Ընդամենը (մարդ)

	Ա
	Բ
	1.

	1.
	Քաղաքացիական ծառայողների թվաքանակը նախորդ տարվա հունվարի 1-ի դրությամբ
	

	2.
	Աշխատանքի ընդունվածների թվաքանակը հաշվետու տարվա  կտրվածքով՝  առանց ժամանակավոր թափուր պաշտոն զբաղեցնողների
	

	3.
	Աշխատանքից ազատվածների թվաքանակը հաշվետու տարվա կտրվածքով՝  առանց ժամանակավոր թափուր պաշտոն զբաղեցնողների` 
	

	
	   այդ թվում` ըստ պատճառների
	

	3.1
	     անձնական դիմումի համաձայն` այդ թվում` ըստ պաշտոնների խմբերի
	

	3.1.1
	         բարձրագույն
	

	3.1.2
	         գլխավոր
	

	3.1.3
	         առաջատար
	

	3.1.4
	         կրտսեր
	

	3.2
	    օրենքով նախատեսված կարգապահական տույժը մեկ տարվա ընթացքում կրկին կիրառելը
	

	3.3
	    ատեստավորման արդյունքները
	

	3.4
	    հաստիքների կրճատումը
	

	3.5
	    ժամանակավոր անաշխատունակության հետևանքով մեկ տարվա ընթացքում ավելի քան վեց ամիս աշխատանքի չներկայանալը
	

	3.6
	     քաղաքական կամ հայեցողական պաշտոններում ընտրվելը կամ նշանակվելը
	

	3.7
	     քաղաքացիական ծառայության պաշտոնի նշանակվելը` օրենքով սահմանված կարգի խախտմամբ
	

	3.8
	    քաղաքացիական ծառայողի նկատմամբ կայացված մեղադրական դատավճիռը
	

	3.9
	   պաշտոն զբաղեցնելու առավելագույն տարիքը լրանալը
	

	3.10
	   փորձաշրջանը չանցնելը
	

	3.11
	    վերակազմակերպման հետևանքով նշանակում չկատարելը
	

	3.12
	    կադրերի կարճաժամկետ ռեզերվից արտամրցութային կարգով քաղաքացիական ծառայության թափուր պաշտոնում նշանակելը 
	

	3.13
	    մահվան պատճառով
	

	4.
	Տող 2-ից` պետական ծառայության այլ մարմիններ տեղափոխվածների թվաքանակը
	

	5.
	Քաղաքացիական ծառայողների թվաքանակը  նախորդ տարվա դեկտեմբերի 30-ի դրությամբ
	


»:

ՀԻՄՆԱՎՈՐՈՒՄ

«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
 2002 ԹՎԱԿԱՆԻ ԴԵԿՏԵՄԲԵՐԻ 5-Ի N 1932-Ն ԵՎ 2003 ԹՎԱԿԱՆԻ ԱՊՐԻԼԻ 23-ի N 572-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»

 ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

1. Անհրաժեշտությունը
 
«Հայաստանի Հանրապետության կառավարության 2002 թվականի դեկտեմբերի 5-ի N 1932-Ն և 2003 թվականի ապրիլի 23-ի N 572-Ն որոշան մեջ փոփոխություններ կատարելու մասին» ՀՀ կառավարության որոշման նախագիծը (այսուհետ` Նախագիծ) մշակվել է «Քաղաքացիական ծառայողների բազային աշխատավարձի մեծության և վարձատրության համակարգի վերաբերյալ» ամենամյա զեկույցի նոր կառուցվածքը, պետական ծառայողների և ոչ պետական հատվածի աշխատողների աշխատավարձերի ուսումնասիրության և վերլուծության, ինչպես նաև այդ նպատակով տեղեկատվության  հավաքագրման նոր մոտեցումներն ու մեթոդները սահամանելու համար:

2. Ընթացիկ իրավիճակը
«Քաղաքացիական ծառայողների վարձատրության մասին» Հայաստանի Հանրապետության օրենքի 14-րդ հոդվածի համաձայն` յուրաքանչյուր տարի մինչև օգոստոսի 1-ը Հայաստանի Հանրապետության կառավարություն է ներկայացվում Քաղաքացիական ծառայողների բազային աշխատավարձի մեծության և վարձատրության համակարգի վերաբերյալ զեկույց (այսուհետ` Զեկույց), որի համար ՀՀ կառավարության կողմից լիազորված մարմին է հանդիսանում ՀՀ աշխատանքի և սոցիալական հարցերի նախարարությունը:

3. Տվյալ բնագավառում իրականացվող քաղաքականությունը
Զեկույցի պատրաստման նպատակով` 2003 թվականից սկսած ՀՀ կառավարության 2003 թվականի ապրիլի 23-ի N 572-Ն որոշման համաձայն տեղեկատվություն է հավաքագրվում քաղաքացիական ծառայողների և պետական մյուս ծառայողների աշխատավարձերի, մասնագիտությունների, զբաղեցրած պաշտոնների մասին: Քաղաքացիական ծառայողների վերաբերյալ հավաքագրվող տեղեկատվության վերլուծության արդյունքում առանձնացվում են նաև քաղաքացիական ծառայության համակարգում գերիշխող մասնագիտությունները: Ուսումնասիրվում է նաև ոչ պետական հատվածում համանման մասնագիտություններ ունեցող աշխատողների աշխատավարձերը` հարցումների հիման վրա ստացվող համապատասխան տեղեկատվության հիման վրա: 

Ըստ համադրելի պաշտոնների և քաղաքացիական ծառայության համակարգում գերիշխող մասնագիտությունների` քաղաքացիական ծառայողների և ոչ պետական հատվածի աշխատողների աշխատավարձերի համեմատական վերլուծության, ինչպես նաև աշխատավարձի գնողունակության վրա ազդող որոշ ցուցանիշների վերլուծության արդյունքներով` Զեկույցում հաջորդ տարվա համար առաջարկվում է քաղաքացիական ծառայողների բազային աշխատավարձի չափ կամ դրա մեծությունը որոշելու ձևը` համապատասխան գործոններով: 

4. Կարգավորման նպատակը և բնույթը
Ոչ պետական հատվածի աշխատավարձերի ուսումնասիրության արդյունքները ցույց տվեցին, որ գործատուները հիմնայկանում խուսափում են հարցումների ժամանակ ներկայացնել իրենց կողմից վճարվող աշխատավարձերի իրական չափերը, ինչը էապես կասկածի տակ է դնում ոչ պետական հատվածի աշխատավարձերի վերաբերյալ` հարցումների միջոցով գործատուներից ստացված տեղեկատվության վերլուծության օբյեկտիվությունը և իրատեսականությունը: Այդ պատճառով Նախագծով նախատեսվում է ոչ պետական հատվածի ուսումնասիրության համար օգտագործել «Եկամտային հարկի և պարտադիր կուտակային վճարի անձնավորված հաշվառման մասին» ՀՀ օրենքով սահմանված` անձնավորված հաշվառման տեղեկատվական շտեմարանի տվյալները, որոնք պետք է ստացվեն նախապես ընտրված առնվազն 2000 գործատուներից: 

Բացի այդ Նախագծով առաջարկում է սահմանել նաև Զեկույցի նոր կառուցվածքը, մասնավորապես` նպատակը, նախապատրաստման համար անհրաժեշտ և ամբողջական փուլերը, բովանդակությանն առաջադրվող կոնկրետ պահանջները, ինչպես նաև պետական ծառայողների և ոչ պետական հատվածի աշխատողների աշխատավարձերի ուսումնասիրության և վերլուծության, այդ նպատակով տեղեկատվության  հավաքագրման նոր մոտեցումներն ու մեթոդները:
Նախագծով առաջարկվում է փոփոխել ՀՀ կառավարության 2003 թվականի ապրիլի 23-ի N 572-Ն որոշման վերնագիրը և այն համապատասխանեցնել որոշման բովանդակությանը, նկատի ունենալով, որ հիշյալ որոշման համաձայն` ներկայումս ուսումնասիրվում է և Նախագծի ընդունումից հետո էլ նախատեսված է ուսումնասիրել պետական ծառայության և ոչ պետական հատվածի մի մասում առկա աշխատավարձերը, այլ ոչ թե ՀՀ աշխատանքի շուկան ամբողջությամբ, ինչը բխում է ՀՀ կառավարության 2003 թվականի ապրիլի 23-ի N 572-Ն գործող որոշման վերնագրից:

Նախագծով առաջարկվում են նաև խմբագրական բնույթի որոշակի փոփոխություններ. Հայաստանի Հանրապետության կառավարության 2002 թվականի դեկտեմբերի 5-ի N 1932-Ն որոշման 3-րդ կետից հանվում է «(Երևանի քաղաքապետին)» բառերը` հաշվի առնելով, որ Երևանի քաղաքապետարանի աշխատակազմում քաղաքացիական ծառայությունը համապատասխան օրենսդրական փոփոխությունների արդյունքում վերափոխվել է հանրային ծառայության և այդ աշխատակազմի ծառայողների վարձատրության վերաբերյալ տեղեկատվություն ներկայացնելու պարտավորությունը դադարել է վերը նշված փոփոխությունների արդյունքում:
5. Ակնկալվող արդյունքը
Նախագծի ընդունմամբ ակնկալվում է Զեկույցի կառուցվածքի հստակեցում և դրա նախապատրաստմանը ներկայացվող նոր պահանջներին համապատասխանեցում, ոչ պետական հատվածի աշխատավարձերի վերլուծության նպատակով օգտագործվող տեղեկատվության որակի բարձրացում և առավել իրատեսականության ապահովում:
ՏԵՂԵԿԱՆՔ

«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
 2002 ԹՎԱԿԱՆԻ ԴԵԿՏԵՄԲԵՐԻ 5-Ի N 1932-Ն ԵՎ 2003 ԹՎԱԿԱՆԻ ԱՊՐԻԼԻ 23-ի N 572-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»

 ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀՀ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵՐԻ և ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 2002 թվականի դեկտեմբերի 5-ի N 1932-Ն և 2003 թվականի ապրիլի 23-ի N 572-Ն որոշումներ փոփոխություններ կատարելու մասին» ՀՀ կառավարության որոշման ընդունմամբ ՀՀ պետական բյուջեից լրացուցիչ միջոցներ չեն պահանջվի:
ՏԵՂԵԿԱՆՔ

«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
 2002 ԹՎԱԿԱՆԻ ԴԵԿՏԵՄԲԵՐԻ 5-Ի N 1932-Ն ԵՎ 2003 ԹՎԱԿԱՆԻ ԱՊՐԻԼԻ 23-ի N 572-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության կառավարության 2002 թվականի դեկտեմբերի 5-ի N 1932-Ն և 2003 թվականի ապրիլի 23-ի N 572-Ն որոշումներ փոփոխություններ կատարելու մասին» ՀՀ կառավարության որոշման ընդունմամբ այլ իրավական ակտերում փոփոխություններ կատարելու անհրաժեշտություն չկա:

